
 
 
 
 
 

                                                                            
2 September 2022 

 

Beskikbare poste 2023 

 

POS 1 WISKUNDE graad 8 tot 12 

Permanente Departementele (WKOD) pos. 

 

POS 2 MUSIEK graad 8 tot 12 (Klavier plus nog ‘n instrument) 

Beheerliggaampos. 

 

POS 3 TOERISME graad 10 tot 12 

Beheerliggaampos. 

 

POS 4 REKENAARTOEPASSINGSTEGNOLOGIE (RTT) graad 10 tot 12  

WKOD departementele aflospos. 

 

Aflosperiode: 1 Januarie tot 31 Maart 2023 

VEREISTES: 

 Nodige kwalifikasies 

 Geldige SACE-registrasie 

 Geen vorige oortredings of kriminele rekord 

 Handhawing van goeie klaskamerdissipline en –bestuur 

 Sterk administratiewe vaardighede 

 Goeie menseverhoudings en kommunikasievaardighede 

 Ervaring in die gebruik van tegnologie om onderrig en leer te ondersteun 

 Deeglike kennis van die CAPS-kurrikulum 

 Betrokkenheid by buitemuurse aktiwiteite is ‘n vereiste 

 Moet in ‘n span kan saamwerk 

DIENSAANVAARDING:  1 Januarie 2023 

SLUITINGSDATUM VIR AANSOEKE:  

22 September 2022 om 17:00 

 

Stuur asseblief ‘n volledige CV wat melding maak van ervaring, alle buitemuurse 

aktiwiteite, asook gewaarmerkte afskrifte van u kwalifikasies en ten minste drie 

referente aan: 

Die Skoolhoof, Hoërskool Vredendal 

E-pos: admin@hsvdal.co.za 

Tel. 027-213 1050 

Toon duidelik in u dekbrief vir watter pos u aansoek doen. 

2021 Graad 12 Wiskunde-leerders presteer uitstekend 

Ons graad 12 Wiskunde-leerders van 2021 het uitstekend presteer in hul eindeksamen. 

Volgens statistieke wat in Die Burger verskyn het, het ons ‘n 14de plek uit 203 Afrikaanse 

skole in die Wes-Kaap behaal en as die welwaart van die gemeenskap in ag geneem word, 

het ons ‘n 5de plek behaal. 

Voorwaar ‘n uitstekende prestasie, baie geluk aan al die leerders en opvoeders.

 

 



 

 

 
Blokraai-kompetisie 

 

Na afloop van drie rondtes blokraai was die span van Emma Meyer, Sumarie Kotzé en Sonja 

Smith die wenners uit die nege spanne wat ingeskryf het. 

 



 

 

Wêreldkampioenskappe vir Sumari 

Sumari van Niekerk vertrek eerskomende Saterdag, 3 September, na Italië waar sy aan die 

Goju Wêreldkampioenskap wat vanaf 8 tot 11 September plaavind, gaan deelneem. 

Sumari, ons is baie trots op jou en alle voorspoed! Gaan geniet elke oomblik en maak die 

Dallers trots! 

 

 
 

 



 

 

Tennis toernooi  

Sterkte aan ons eerste ses seuns en dogters wat vandag aan 'n dubbels tennistoernooi te 

Moorreesburg deelneem. Hulle het reeds vanoggend 04:30 vertrek en keer môre weer 

terug. 

Hulle sal kragte meet teen Dirkie Uys, Charlie Hofmeyer, Parel Vallei en Hugenote. 

Geniet dit Dallers! 

 
 

Graad 9 trollie-projek 

 

Graad 9-leerders gee asseblief ten minste enige twee nie-bederfbare items voor die 

Septembervakansie by jou registeronderwyser in. Koop jou lootjie teen R20 by enige graad 

9-leerder en staan ‘n kans om ‘n trollie propvol produkte te wen! 

 

Hoërskool Vredendal die tuiste van Trotse Dallers. 


